
lzvjestaj
o odrZzanom seminaru ,, Mediji i obavjeStajno-sigurnosni sistem u BiH,,

Zajednicka komisija za nadzor nad radom OSA BiH u saradnji sa Misijom OSCE-a u BiH i USAID
PSP BiH je organizovala seminar ,,Mediji i obavjesStajne sluzbe u BiH,,

Seminar je odrzan u vremnu od 28 do 29.09.2009. godine u hotelu Stela u Neumu.

Cilj seminara je bio upoznavanje predstavnika Medija sa radom obavjestajno-bezbjednosnog sektora u
BiH . Seminar je okupio vise od 50 ucesnika iz cijele BiH, a pored ¢lanova Zajednic¢ke komisije za
nadzor nad radom OSA BiH, seminaru su prisustvovali predstavnici medijskih kuca, predstavnici
obavjestajnog i bezbjednosnog sektora u BiH , Misije OSCE u BiH, NATO te predstavnici
nevladinog sektora i profesori falulteta.

Ispred Komisije seminaru su prisustvovali:

1. Mirko Okoli¢, predsjedavajuci

2. Bozo Raji¢, prvi zamjenik

3. Semsudin Mehmedovi, drugi zamjenik
4. Bozo Ljubi¢, ¢clan

5. Slavko Jovici¢, ¢lan

6. Zoran Koprivica, ¢lan

7. Sadik Bahti¢,¢lan

8. Drago Ljubici¢, ¢lan

9. Sadka Ponko, sekretar

10. Predrag Nikoli¢, struéni savjetnik

U uvodnom obrac¢anju Okoli¢ je pozdravio prisutne i poZelio im dobrodoslicu u ime Komisije.
Zahvalio se je na podrsci koju su organizaciji seminara pruzili Misija OEBS u BiH i PSP USAID u
BiH. Podsjetio je da je Komisija ve¢ organizovala jedan seminar sa medijima i da je ovaj seminar
nastavak napora Komisije na jacanju saradnje sa medijima u cilju ostvarivanja $to kvalitetnijeg
nadzora obavjestajno-bezbjednosnog sektora.

Seminar je realizovan kroz Cetiri panela na kojima su ucesnici izlozili svoje stavove o odnosu medija i
obavjestajno-bezbjednosnog sistema u BiH.

Panel br.1 Demokratsko drustvo i obavjeStajno-bezbjednosne sluzbe

Moderator panela broj jedan je bila prof. dr. Lada Sadikovié¢ sa Fakulteta kriminalistickih nauka u
Sarajevu. Ona je u uvodnom izlaganju naglasila vaznost definisanja odnosa izmedu slobode medija i
obavjestajnih sluzbi. Demokratsko drustvo defini$u pluralizam i sloboda izrazavanja kao neophodni
uslovi razvoja demokratskog druStva. Ona je pozvala ucesnike panela da razmotre odnose medija i
obavjestajnih sluzbi i razmotre u kojoj je mjeri BiH demokratsko drustvo.

Nakon njenog izlaganja ucesnicima se obratio prof. Mirsad Abazovi¢ sa Fakulteta kriminalisti¢kih
nauka. On je govorio na temu rada savremenih obavjestajnih sluzbi i odnosa medija prema njima. U
svom izlaganju definisao je sigurnost kao sistemsku djelatnost drzave, a obavjestajne sluzbe kao
sluzbe drzave, a ne djelove bilo kojeg partikulariteta unutar drzave.

Istakao je da organizacija obavjestajnih sluzbi ne smije biti talac domacih i medunarodnih
organizacija. Takode je naglasio da robinzonizam nije dozvoljen u radu ovakvih sluzbi.

Savremene sluzbe usmjeravaju paznju drzave na moguce pojave i tendencije u sferi unutrasnjih
konfkikata, nasilne promjene granica, unutra§njeg poretka, trgovine naoruZanja, narkotika i tome
sli¢no.

Po pitanju definisanja prijetnji rekao je da postoji sukob modernista i tradicionalista vezano za
definisanje prijetnji za nacionalnu sigurnost.

Konvencionalne pretnje je okarakterisao kao dzavne a nekonvencionlne kao nedrzavne.

Odgovoriti na ove prijetnje moze se samo neprestanom analizom prijetn;ji, tendiranjem ka regionalnoj
i kolektivnoj sigurnosti te analizom prijetnji po ustavni poredak.

Kao jos jedan bitan faktor koji uti¢e na rad sluzbi naglasio je eksploziju informacija u savremeno
doba. Zakljucio je da problemi strateSkog, operativnog, taktickog i tehnickog nivoa predstavljaju
veliki izazov za rad savremenih obavjestajnih sluzbi.

Jos§ jedan od izazova po njemu je u raznolikosti izvora informacija i broju jezika koji se koriste, te je
apostrofirao da se u pojedinim sluzbama jedva govori i jedan jezik.

Kao bitan faktor naveo je tehnicke moguénosti koje omogucavaju brz protok velikog broja
informacija. Govoreci o odnosu tajnih i javnih podataka rekao je da je preko 80 % podataka koji
sluzbe koriste za rad dolaze iz otvorenih izvora, a svega 20 % iz tajnih izvora.

Autoritet obavjestajnih sluzbi se mora zasnivati na autoritetu, a politicki prolemi i odnosi pojedinih
politic¢kih grupa nisu predmet rada sluzbi, osim ako ne ugrozavaju bezbjednost drzave i gradana.

Krajnji cilj djelovanja i strategija rada obavjestajnih sluzbi je zasnovan na zastita ustavnog poretka,
drzave i njenih gradana. One moraju biti pravicne, nepristrasne i ne smiju krsiti zakone te trebaju
pruzati pomoc¢ i gradanima i zajednici u rjeSavanju problema, ali iz svojih nadleZnosti, rekao je
Abazovic.

Njeni pripadnici moraju biti odgovorni za ono $to rade i kazu te odgovorno Koristiti sredstva koja im
se stave na raspolaganje. Obavjestajni sud ne smije se kreirati prema Zeljama donosioca odluka i ne
smiju se niti izmi§ljati niti minimizirati prijetnje.



Naglasio je da je osnovni preduslov uspjesnog rada savremenih sluzbi permanentna edukacija njenih
pripadnika.

Po pitanju odnosa medija prema sluzbi naglasio je vaznost medija u profilisanju javnosti i njihovog
stava prema sluzbama ali i pitanjima iz oblasti bezbjednosti , a kao vazan faktor profesionalnog
odnosa medija prema radu naveo je njihovu stalnu edukaciju.

Mediji bi trebali da izbjegavaju misljenja samozvanih i drugih kvazieksperata, a narocito
senzacionalizam te jednostrano opredjeljivanje na ,,nas,, i ,,njihov,,. Naglasio da kao obavezno za
uspjesan rad medija, je uvazavati misljenja strucnjaka, istrazivacko novinarstvo i proizvodnju i
profiliranje sigurnosne kulture.

Jenet Redferm iz Misije OEBS u BiH govorila je na temu ,, Mediji ¢uvari obavjestajnog drustva,,
Ona se predstavila kao amerikanka koja voli da kritikuje sve u svojoj vladi jer je to njeno pravo, ali je
naglasila da to pravo isto tako nosi i odgovornost.

Kredibilnost je uslov za uspijeh u radu bilo da radite u medunarodnoj organizaciji da ste politicar ili
novinar i zato je zamolila sve da razmisle odakle dolazi kredibilitet u poslu koji obavljaju.

Pitala je da li se kredibilnost zasniva na narodu koji glasa, na izvorima, na ljudima koji ¢itaju i gledaju
TV programe. Takode se pitala koliko kredibilitet znaci ako je narod nezainteresovan za odredenu
oblast.

Ja bih na naslov mog izlaganja dodala ,,Mediji i sluZbenici kao zastitnici demokratije,, rekla je
Redferm. Dodala je da mediji i drzavni sluzbenici zajedno moraju cuvati demokratsko drustvo.
Govoreéi o novinarima rekla je da oni moraju imati slobodu djelovanja, pristup informacijama,
ljudima, ali isto tako ljudi moraju imati i ogranicenja. Isto se odnosi i na sluzbenike. Da bi ostali
kredibilni moraju djelovati u skladu sa zakonom.

Istakla je da je upoznata sa ¢injenicom da novinari imaju mala primanja koja ih ograni¢avaju u
njihovomo radu.

Takode je naglasila da nemaju adekvatnu pravnu podrsku koja bi ih zastitla, a ni priliku da se
usavrsavaju. Internet nije dovoljan, a uz to daje previse informacija na osnovu kojih se tesko donosi
odluka. Ponekad nisu samo medijske kuc¢e koje vam otezavaju rad ve¢ i vladini sluzbenici koji vam
uskracuju informacije.

Obrazovanje je ipak klju¢no za uspjesan rad i ispunjavanje obaveze cuvara demokratije zakljucila je
Redferm.

Jedan od kljuceva demokratije je postavljanje pitanja, a za to je potrebno obrazovanje i informacija.
Zamolila je predstavnike medija da obrazuju stanovnistvo $ta su podruc¢ja rada ove Komisije, $ta radi
OSA , ili o pitanjima od znacaja kao $to su; kako moze OSA BiH raditi, ako je njen budzet na nivou
neke osnovne Skole.

Pozvala je sve novinare da iskoriste prilike kao $to je ovaj seminar da nauce §to viSe o onome §to piSu
1 na taj nacin $to objektivnije informiSu gradane. Naglasila je da ¢e Misija OSCE-a nastaviti da ulaze
u obrazovanje o pitanjima iz oblasti bezbjednosti i pruziti priliku medijima da nauce da pitaju jer su
pitanja neophodna.



Prof. Lada Sadikovi¢ je konstatirala da se iz njene diskusije moze zakljuciti da je poziv na
istrazivaCko novinarstvo, koje o¢igledno nedostaje u BiH.

Na temu demokratskog nadzora obavjestajno-bezbjednosnih sluzbi govorio je Mirko Okolié,
predsjedavajudi Zajednicke komisije za nadzor nad radom OSA BiH.

On je u svom izlaganju naglasio da je Komisija svjesna uloge i vaznosti medija i nadovezujuci se na
izlaganje Jenet Redferm dodao da su mediji ne samo ¢uvari demokratskog drustva nego i o¢i i usi
gradana i da je bez njihovog aktvnog ucesca nemogu¢ efikasan demokratski nadzor.

U nastavku svog izlaganja dao je kratak osvrt na istorijat nastanka, organizaciju i nadleznosti
Komisije. Takode je naglasio vaznost saradnje sa ostalim elementima demokratskog nadzora medu
kojima je istakao ulogu medija.

Medu aktuelnim aktivnostima Komisije naglasio je kontinuirane posjete organizacionim jedinicama
OSA BiH, ali i drugim institucijama koje su u njenoj nadleznosti u vezi sa primjenom Zakona o
zastiti tajnih podataka te rad na izradi Zakona o parlamentarnom nadzoru. Takode je rekao da je
komisija identifikovala potrebu edukacije gradana na pitanjima iz domena njenog rada te je u tu
svrhu organizovala vi$e seminara i radionicama, medu koje spada i seminar u Neumu. .

Istakao je da je Komisija do sada ostvarila veliki napredak u parlamentarnom nadzoru, ali da
suoCavala sa odredeni problemima. Naveo primjer nedostavljanja izvjestaja nadleznih institucija,
kasnjenje Godisnje platforme obavjestajno-sigurnosne politike i problem rada na zalbama na proces
sigurnosnih provjera.

Na kraju svog izlaganja rekao je da Komisija nastoji unaprijediti svoj rad zasnovan na zakonskim
rjeSenjima i najboljim praksama na osnovu koje ¢e efikasan nadzor rada nad OSABiH mo¢i da vrsi
ne samo ova Komisija, nego i komisije posle nje.

U toku diskusija Zoran Koprivica je uputio pitanje izlaga¢ima vezano za nezavisnost i zloupotrebu
medija u izvjeStavanju o radu obavjeStajno-bezbjednosnog sistema ,

Takode je postavio pitanje koliko je OSA BiH savremena obavjestajna sluzba.

Dusan Zoler se predstavio kao bivsi obavjestajni oficir sa vise od 20 godina rada u tim sluzbama i
istakao da se u pripremi ovog seminara nastojalo stvoriti forum na kome ¢e se razmjenjivati ideje.
Takode je napomenuo da obavjestajna zajednica i mediji u svom radu koriste otvorene izvore. Istakao
je 1 sumnjicavost medu grupama jednih prema drugima i pozvo na fer i korektan medusobni odnos.

Slavko Jovifié¢ se osvrnuo na biv§e suprostavljene obavjestajne sluzbe i naglasio da je reforma
obavjestajne zajednice u BiH jedna od najuspijesnijih

Direktor TV Kiseljak Zvonimir Ribi¢i¢, je rekao da u demokratskom drustvu bez obzira §to sluzbe
imaju ogranic¢enja u transparentnosti, odredene vrste informacija moraju se obezbjediti i gradanima.
Na taj nacin bi se jacalo i povjerenje u rad sluzbi.

Prof. Abazovi¢ Mirsad se osvrnuo na diskusiju rekavsi ,,ukoliko se svadaju proslost i sadasnjost
strada buduénost,,. Izrazio je slaganje sa Jovi¢i¢em rekavsi da u cijelokupnim drustveno-politic¢kim
odnosima reforma obavjestajne sluzbe BiH se moze smatrati uspjehom. Govoreéi o znanju rekao je
da neznanje nije problem ali je problem neznanje u akciji. Zakljucio je sa potrebom subspecijalizacije
novinara u vezi sa sigurnosnim pitanjama.



Prof. Lada Sadikovi¢ je rekla da kada se govori o ljudskim pravima praksa pokazuje da su ¢ak i
presude suda za ljudska prava u Strazburu najcesce bile u korist drzave.

BiH je potpisnica mnogih ugovora o ljudskim pravima i iako nije sve u praksi savr$eno postoji
rjeSenje za bolju buducnost a ono je u apsolutno preciznoj primjeni zakona.

Prof. Ramo Maslesa dekan Fakulteta kriminalisticke nauke u Sarajevu naglasio je politi¢ko
ekonmske aspekte funkcioniranje BiH kao drzave.

Takode je rekao da demokratiju nista ne moze unistiti kao u pretjerivanje u demokratiji.

Reformu OSA BiH ocijenio je kao uspjesnu , ali je postavio pitanje njene uloge u drustveno-
politickom sistemu i modaliteta nadzora unutar drustveno-politickog okvira.

Naveo je nekoliko pitanja vezano za rad sluzbi naglasivsi da je posebno iznenadujuce nedostavljanje
platforme obavjeStajno-bezbjednosne politike. 1z toga se postavlja i pitanje kako uopste funkcioniSe
sluzba i na osnovu Cega razvija svoje takticke i operativne planove.

U obavjestajnom ciklusu svake drzave politika i njeni ¢inioci imaju vaznu ulogu, pitanje odnosa
politike i sluzbe u BiH, je jedno od najznacajnijih.

Takode je naglasio potrebu razvijanja nove obavjestajne kulture koja bi ukljucivala i razvijanje novog
odnosa prema medijima.

Panel br. 2 Mediji o radu siqurnosnih institucija u BiH

U drugom panelu predstavnici medija imali su priliku da iznesu svoje mi$ljenje o radu obavjestajno-
bezbjednosnog sistema u BiH. Moderator drugog panela bio je Enes Zukanovi¢ iz Centra za
sigurnosna i strateska istrazivanja.

Predstavnica BHRT-a Jasmina Demirovié, se zahvalila organizatorima seminarima istakavsi da
novinari nemaju ¢estu priliku da se edukuju o ovim temama.

Slozila se sa prethodnim izlagacima da se mediji moraju educirati, ali je istakla da redakcije zbog
nedostatka finansijskih sredstava i kadra nisu u moguc¢nosti vrsiti edukaciju u praksi.

Po pitanju odnosa sa obavjestajno-bezbjednosnim sistemom rekla je da odnos nije savrSen i da ak i
kada se radi o agencijam koje imaju potparole ¢ekanje informacija traje predugo. Navela je primjer
Vuka Heraka kada se nije mogla dobiti informacija o hapsenju imenovanog od strane BiH institucija
veé je dobivena od MUP-a Hrvatske.

Naglasila je da nema dovoljno razumjevanja prema novinarima i da je ovakav seminar dobra osnova
za uspostavljanje boljih mehanizama komunikacije.

Almir Terzié¢ novinar Oslobodenja izrazio je nadanje da ¢e seminar dati impute za kvalitetnij rad u
buduce. Istakao je da mediji imaju specificnu ulogu u mnogim drustvenim segmentima, a pogotovo u
radu obavjestajno-bezbjednosnih sluzbi.

Konstatovao je da se ukupno stanje u obavjestajno-bezbjednosnim strukturama u BiH ne moze
ocijeniti zadovoljavaju¢im. Naglasio je da u buduce treba ostvariti bolju saradnju izmedu medija i
sektora bezbjednosti.

Kao primjer moguce saradnje naveo je oblast uniStavanja neeksplodiranih ubojnih sredstava.



Tacno je da je odgovornost na medijima i da oni treba da objavljuju istinite informacije, ali je
osnovno izbaciti politiku iz OSA iz SIPA iz OS BiH rekao je Terzic¢.

Terzi¢ je zakljucio sa konstatacijom da bi mediji objektivno izvjestavali o radu obavjestajno-
bezbjednosnog sektora treba im osigurati uslove za rad.

Novinarka TV HAJAT Elma Kazagi¢ prikazala je prilog koji je uradila sa predstavnicima
specijalne jedinice SIPA. Naglasila je da u jedinicama postoje profesionalni kadrovi koji predstavljaju
drzavu kako tgreba.

Naglasila je da ovakvi prilozi o OSA BiH ne postoje kao i da su joj losa iskustva u odnosu sa OSA.
Informacije vezane za OSA BiH, vrlo su Sture i limitirane.

Postavila je pitanje tko iz OSA BiH gradi odnose sa medijima. Naglasila je da i reCenica ,istraga je u
toku,, ili ,,ne mozemo komentirati,, je dovoljna informacija, ali nema ni toga, rekla je Kazagi¢. Dodala
je da bi i takve informacije sprijeCile novinare da $pekuliraju u njihovom nedostatku.

Navela je primjer gdje agencije u svijetu organiziraju i dane otvorenih vrata gdje se novinari
upoznavaju sa radom.

Direktor Zvonimir Ribi¢i¢ HRT Kiseljak se sloZio sa prethodim izaganjima svojih kolega.

Rekao je da mediji nemaju uvid u rad OSA BiH zbog tajnosti njenog rada, ali to ne bi trebao biti
izgovor da se ne zna Sta ona radi.

Priznao je da i mediji ¢esto u nedostatku pravih informacija plasiraju dezinformacije koje su lose za
mentalno zdravlje gradana.

Takode takve izjave dovode u dilemu predstavnike medija. On je zaklju¢io da su mediji ipak neko
kome gradani BiH vjeruju te je to i razlog zasto bi trebao biti bolji odnos medija i obavjestajno-
sigurnosnog sistema.

Ispored FENA govorio je novinar Muamer Selimbegovié¢ koji ocijenio da mediji nisu edukovani i
profesionalni.Rekao je da mediji prvenstveno treba da budu profesionini. Istakao je da svako svoju
reformu hvali kao najuspjesnijom $to na neki nacin dovodi u dilemu novinare. Govore¢i o OSA BiH
postavio je pitanje kolegma da li su ikad dobili saopstenje, Press konferenciju ili nesto sli¢no. Kao
pozitivan primjer naveo je SIPA koja je profilisala svoj PRESS centar.

Na OSA BiH je da kreira sopstveni pristup prema medijima i na taj nacin izbjegne Spekulacije tipa
presretanja telekomunikacija i sli¢no.

Rekao je je da se ne sjeca da je od OSA BiH dobio bilo kakvo obavjeStenje vezano za njihove
aktivnosti. Ako je bilo informacija one su stizale posredno.

Zakljucio je da se treba poraditi na obavjeStajno-sigurnosnoj kulturi medija i ovaj seminar je dobar
primjer.

Dragana KneZevi¢ iz RTRS-a ukazala je na loSa iskustva u odnosima sa OSA BiH imajuéi u vidu da
sve informacije koje i1 dobiju o radu agencije dolaze od ¢lanova Komisije.



Nepostojanje informacija otvara prostor za Spekulacije te su novinari automatski dezurni Krivci.
Govoreci o entitetskim i kanonalnim MUP-ovima naglasila je korektan odnos, a istakla je i korektan
odnos sa SIPA-om.

Na kraju je preporucila da je potrebno da se poboljsa komunikacija sa OSA BiH.

Clan Komisije BoZo Ljubié¢ je rekao da se moze govoriti ili zalagati za bilo §to, ali se ne moZe bez
politike. Vezano za izjavu direkotra HRT Kiseljak da politiku treba izbaciti iz medija, OSA i SIPA-e,
rekao je da je to u redu, ali da treba izbaciti i OSA BiH iz medija.

Zakljucio je da se bez politike ne moze i da se i direktor CIA imenuje od strane Predjsednika SAD.
Zato treba ukljuciti javnost u koja ¢e svojim stalnim prisustvom uticati na zakonitost rada.

Zoran Vukadinovi¢ rekao je da novinari nisu predmet posmatranja i rada OSA BiH.

Clan Komisije BoZo Raji¢ je rekao da je seminar shvatio kao tripartitni pokusaj rjeSavanja pitanja
izmedu agencije komisije i medija u cilju objektivnog informisanja javnosti.

Istakao je da je duznost svih da traze modele pomocu kojih bi se prevazisli problemi u komunikaciji
medija i sluzbi.

Govoreci o crno bijeloj medijskoj slici rekao je da bi se sa malo vise rafiniranosti moglo pobjeci od
takve uloge. Prezentaciju Jenet Redfern ocijenio je apstraktnom iz ugla ameri¢kog drustva koje je
daleko od nas ali se slozio sa njom u smislu trazenja boljih rijesenja.

Rekao je da Komisija treba pokrenuti incijativu za uspostavljanjem tijela za odnose sa medijima u
OSA BiH. Na izlaganje Almira Terzi¢a o prisluskivanjima rekao je da se nista manje od njega ne boji
prisluskivanja, ali da je uvjeren na osnovu provjera u agenciji da su prac¢enja na osnovu valjanih
sudskih naloga.

Uputio je apel novinarima da ne budu selektivni nego da daju istu priliku svima da jednako budu
zastupljeni u novinama. Zakljucio je da je najveca podjela u BiH ideoloska podjela, a mediji u BiH su
ideoloski najvise podjeljeni. Pogotovo je prisutan lijevi diskurs koji u BiH pocinje iritirati.

Zeljka KojundZi¢ iz SIPA predstavila je rad Ureda za odnose sa medijima SIPA BiH.

Predstavila je organizaciju i nacin rada Ureda te te je istakla da postoji pravilnik za rad ureda.
Ukazala na Spekulacije koje mediji u nedostatku informacija pisu na temu rada SIPA. Dala je i
prakti¢ne primjere u kojima novinari traze informaciju od agencije nakon sto su ve¢ napisali ¢lanak.
Pozvala je medije da pisu objektivno i profesionalno, jer je to obaveza prema gradanima BiH.

Dusan Zoller predloZio je da se organizira jedn kurs za novinare nakon koga bi dobili certifikat i bili
kvalifikovani za rad na pitanjima iz oblasti bezbjednosti

Panel broj 3 Obavjestajno-sigurnosni sektor o medijima

U okviru panela broj tri predstavnici obavjestajno-sigurnosnog sektora dobili su priliku da govore o
ulozi medija i njihovom odnosu prema obavjestajno-bezbjednosnom sistemu.

Moderator panela bio je Denis HadZovi¢ iz Centra za sigurnosne studije iz Sarajeva.

Prethodne siskusije ocijenio je kao kriti¢ke i1 korisne, u smislu iznalaZenja najboljih rjeSenja za jacanje
saradnje i uspostavljanju boljih odnosa u ovoj oblasti.



Savjetnik zamjenika ministra sigurnosti Bozo Antunovié govorio je 0 odnosu Ministarstva sigurnosti
BiH i medija. Kroz izlaganje se osvrnuo na znacaj medija u smislu obezbjedivanja kvalitetnih
informacija kako gradanima tako i OSA BiH. O radu OSA BiH rekao je da nije problem ako agencija
tajno prikuplja podatke ukoliko ona to radi u skladu sa zakonom.

Naglasio je problem nadzora koji je po njegovoj ocijeni kod nas jos uvijek u zacecu te da je dobro da
se 0 tome razgovara.

U svijetlu demokratskog nadzora istakao je da je nemoguce ocekivati direktnu saradnju medija i
agencije, ali da bi trebalo posrednim putem omoguciti pristup informacijama.

Istakao je da izvr$ni nadzor i parlamentarni nadzor su mogudi izvor informisanja.
Naveo je i primjer nadzora posebnih radnji koji vr$e sudovi.

Konstatovao je da mediji i putem njih gradani imaju pravo na informaciju, ali da one moraju biti
valjane i dolaziti iz relevantnih institucija.Prilikom informisanja treba voditi racuna o istinitosti i
relevantnosti. Zakljucio je da treba jacati povjerenje izmedu medija i sektora sigurnosti.

Zoran Vukadinovi¢ iz OSA BiH govorio je o znacaju reforme obavjestajno-sigurnosnog sektora u
tranzicijskim zemljama u koje spada i BiH. Rekao je da su stvorene nove sluzbe kojima su precizno
definisani zadaci, najvazniji su zastita ustavnog poretka. Istakao je da su razvijeni i demokratski
mehabnizmi kontrole medu koje spadaju i mediji. Demokratski zahtjevi nemaju alternativu jer
sprecavaju zloupotrebu i povredu ljudskih prava.

Obavjestajni sektor mora prihvatiti nadzor, a gradani sektor kao elelment u njihovoj sluzbi a ne kao
nekoga ko radi protiv njihovih interesa.

Naglasio je i nuznost razlikovanja rada sluzbi i odnosa prema medijima u demokratskim i
totalitarnim rezimima. U demokratskim drustvima mediji su dobrodosli u radu sluZzbi.

Njihova uloga je aktivna i svakodnevna i po njegovoj ocijeni daje pozitivne rezultate. Mediji treba da
demistifikuju rad obavjestajnog sektora.

U konteksu medija i informisanja javnosti zakljucio je da je javnost BiH dobro informisana o
desavanjima u ovoj oblasti. Kao njegov li¢ni utisak je naveo da javnost ima dosta dobar uvid u rad
obavjestajno-sigurnosnog sektora.

Na kraju se slozio da mediji imaju pravo, kada se govori o ne tako ¢estom pojavljivanja predstavnika
OSA u javnost,i ali je to obrazlozio specificnoscu rada.

Nedostatak komunikacije je ocijenio kao problem a koji se moze prevaziéi.

Zeljka KojundZija iz SIPA kao primjer manipulacije medija navela je konkurs SIPA za interfejs
centar o kome su mediji neobjektivno pisali. Iako je upuéen demant njegova snaga nije jaka kao
informacija koja je ve¢ otisla u javnost. Navela je primjer instrukcije kojom je SIPA pokusala da uredi
odnose sa javnos$¢u kojom se propisuje da odnose odrzava direktor, potparol ili za to ovlastena osoba.

Informiranje medija i javnosti jedan je od prioriteta u radu SIPA-e, rekla je Kojundzija.

U radu sa medijima navela je pisane i govorne tehnike kao §to su najave, saopstenja, odgovori na
upite i mejlove, telefonski razgovori, konferencije i posebni dogadaji.



Istakla je da joj je cilj istinita i kredibilna informacija. Takode je rekla da vodi ra¢una o dostavljanju
informacija blagovremeno.

Kao goru¢i problem u komunikaciji navela je tajne informacije naglasivsi da je sigurnost pripadnika
SIPA i interes istrage neprikosnoven. Nazalost pojedine institucije otkrivaju te informacije, a mediji
ih prenose i time ugrozavaju istragu.

Na kraju je jos jednom pozvala na objektivnost u pisanju i razumijevanje u radu obavjestajno-
sigurnosnog sektora.

Denis HadZovi¢ je zakljucio da se iz navedenih izlaganja moze zakljuciti da je OSA zadovoljna sa
odnosom sa medijima, a SIPA ima prilicno izgraden odnos sa medijima.

Okoli¢ je ocijenio da pojedine diskusije govore o nedovoljnom poznavanju strukture OSA BiH i da
ona za razliku od drugih, nije javna. Takode je naglasio da OSA nije policijsko tijelo i ne moze davati
podatke jer ih daje policijskim strukturama te to treba imati u vidu prilikom uspostavljanja kontakata.

Almir Terzic¢ je rekao da se moze zakljuciti da mediji imaju vise informacija nego obavjestajno-
sigurnosna agencija jer nema informacije o saradnji agencija i sluzbi. Nije mu poznat statisticki
podatak o rezultatima rada i koliko koriste medije kao izvor informacija. Po pitanju saradnje sa sudom
i tuzilastovm rekao je da mediji uvijek uzimaju informacije sa viSe podataka pa i onda kad to otkriva
identite osumnjic¢enih. To pitanje trebaju rijesiti agencije medusobno.

Johanes Vierek iz OHR je rekao da je evidentna frustracija medija, ali da treba imati u vidu i
odgovornost u korektnom pisanju i specifi¢nost rada agencja kao §to je OSA.

Oni koji misle da ¢e obavjestajci biti na TV bice razocarani, jer je njihov rad tajan, ali je izrazio
uvjerenje da bi OSA BiH imala koristi od razvoja strategije za odnose sa medijima.

Imajuci u vidu da je OSA pod kontrolom Vije¢a ministara BiH, mozda se njimu trebalo obratiti u
nedostatku informacija i neke od frustracija medija bi trebalo uputiti toj adresi, rekao je Johanes
Vierek. Na kraju je rekao da je dobar primjer poruke koju je Komisija dala o ilegalnom
prisluskivanju u smislu da ga mozda ima, ali ne dolazi od OSA BiH.

Prof. Ramo Maslesa je rekao da je frustracija preteska rije¢ u odnosu medija i agencija.

Kao pozitivan primjer agencija za porvedbu zakona naveo je Slovensku obavjestajnu sluzbu i
Bezbjednosno informativnu agenciju Srbije koje imaju svoje web stranice i uspostavili su kvalitetne
odnose sa medijima.

Za medije je naglasio da treba da znaju vise o propisima koji reguliSu rad obavjestajno-sigurnosnog
sektora kao preduslova njhovog uspje$nog rada.

Almir Terzié je rekao da ni on ni njegove kolege nemaju frustracija u odnosu na rad agencija, ali da
se moraju baviti njihovim radom i kao primjer naveo da se protiv pojedinih vode krivi¢ni procesi.

Panel br. 4 Uloga medunarodne zajednice u radu obavijestajno-bezbjedosnih struktura u BiH

Cetvrti panel predstavio je ulogu medunarodne zajednice u radu obavjestajno-sigurnosnog sektora u
BiH. Moderator panela bio je Nedim Hogi¢ iz PSP USAID projekta u BIH.



Dusan Zoller iz Misije OEBS u BiH je govorio o ulozi Misije OSCE-a u radu obavjestajno-
sigurnosn institucija. Rekao je da je BiH potpisnica mnogih medunarodnih sporazuma koji regulisu
rad obavjestajno-sigurnosnog sektora, kao i Kodeks ponasanja ¢iji je potpisnik i BiH. Istakao je da
Parlamentarna sekcija Misije OSCE-a saraduje sa Zajedni¢kom komisijom za nadzor nad radom

OSA BiH i Zajednickom komisijom za odbranu i sigurnost Parlamentarne skupstine BiH.

Naglasio je da su putovanja u inostranstvo ¢esto kritikovana od strane medija, ali ako je ova Komisija
u pitanju svaka posjeta je itekako korisna i iskoristena na najbolji moguci nacin.

On je rekao da je njegova li¢na obzervacija da su mnogi ljubomorni kada vide $ta je postigla ova
Komisija. Priznanja dolaze i iz inostranstva i ne Zele¢i imenovati komisje, posebno naglasio da mnogi
smatraju da je parlamentarni nadzor ovog sektora u BiH i rad ove Komisije daleko bolji nego u
drugim zemljama.

Takode je naglasio i vaznost rada Ureda Komisije i ukazao na pomo¢ koju je Misija OSCE-a pruzila
u oporemanju i njegovom radu.

Po pitanju medija rekao je da se ne moZe izbjeéi da obavjestajne sluzbe dolaze u sukob sa medijima
zbog neobjavljivanja tajnih informacija, a koje nekad procure u javnost. Misija OSCE-a aktivno radi
sa Komisijom na uspostavljanju foruma za dijalog i prevazilaZzenju takvih problema.

Takode je istakao da postoje odredeni limiti i oni se moraju postovati, a pogotovo kada se radi o
¢lanovima Komisije koji ne mogu javno govoriti o svim njihovim saznanjima o agenciji jer ih na to
obavezuje zakon.

Svoje izlaganje je zakljucio sa konstatacijom da je mandat ove Komisije da vr$i nadzor nad
zakonito$¢u rada OSABIiH, a opredjeljenje OSCE-a da joj pomogne u tome.

Politi¢ki savjetnik u NATO §tabu Sarajevo, Kenenth Linsday je govorio o NATO i njegovoj ulozi u
radu obavjestajno-sigurnosnog sistema u BiH.

Rekao je da saradnja NATO i BiH traje dugo i mijenjao je svoje oblike ali opredjeljenje BiH prema
NATO datira jo§ od 2001. godine. To je naglaseno i u Zakonu o odbrani BiH, a iskazano je i kroz
napore koje je BiH ulozila u reformi odbrane.

Kao ¢lanica PfP programa BiH je prosla nekoliko faza i trenutno se nalazi pred posljednom fazom
MAP ili Akcijskim planom za ¢lanstvo. Istakao vaznost potpisivanja Sigurnosnog sporazuma izmedu
NATO i BiH na osnovu kojg je moguce razmjenjivati povjerljive informacije. Takode je govorio u
aktivnoj ulozi NATO u kreiranju viSe zakona iz oblasti obavjestajnog i sigurnosnog sektora. Naglasio
je da NATO kontinuirano organizuje studijske posjete i seminare poput ovoga.

Izmedu ostalih aktivnosti kojima NATO doprinosi radu obavjestajno-sigurnosnog sektora u BiH
naveo je i doprinos unistavanju neeksplodiranih ubojnih sredstava kao i rjeSavanje problema viska
municije.

Prisunte je podsjetio da je BiH osnovala NATO koordinacijski tim koji radi na oblastima
usmjerenim ka brzem ulasku BiH u NATO.

Govoreci o mogucnosti ulaska BiH u NATO naveo je da su Hrvatska i Albanija provele po 10
godina u MAP-u pripremajuéi se za ulazak u NATO.

Predstavnik EUPM-a Bojd Mekkekni rekao je da je u prethodnim izlaganjima vidio da svi volimo da
kritikujemo ali ne volimo da primamo kritike.

Konstatovao je da je ¢injenica do nismo od pocetka 2000. imali zajednicke policijske agencije, ali su
se onda formirale, SIPA, Sluzba za strance, Grani¢na policija BiH, i pocele da rade.

Rekao je da Granicna policija u poredenju sa ostalima institucijama najbolje funkcionise ali a za
rezultate u radu, treba vremena.

Osvrnuvsi se na juceras$nju diskusiju rekao je da je potrebna komunikacija. Uzimajuci proslost,
sadasnjiost i buducnost tesko je odrediti kraj price o EUPM. Rekao je da su oni ovdje dok mi to
zelimo. EUPM je trebao zavrsSiti mandat u decembru 2009, ali je dosao zahtjev za nastavkom u 2010 i
2011. godini. Zvanicnici iz Brisela dolaze u posjetu BiH i vode razgovore sa policijskim agencijama
i medunarodnim organizacijama te donose zakljucke o nastavku misije EUPM.

Naglasio je da EUPM nikad nije imao izvr$ni mandat. Dosli smo pod okriljem UN-a i IPTF-a i mnogi
su imali pogre$no misljenje da ¢emo u saradnjisa OHR-om imati vecu ovlast.

Nase opredjeljnje je stvaranje partnerskog odnosa kroz koji trebamo definisati Sta treba uraditi, rekao
je Bojd. Jedna od oblasti koju smo pokusali da reguliSemo sa BiH vlastima je stvaranje vlastite
strategije u oblasti borbe protiv korupcije i organizovanog kriminala. Takode je rekao je da ¢e EUPM
nastaviti da radi sa sudovima, tuzilastvima, zatvorskim jedinicama i da za sada imaju 4 regionalna
centra koja su vrlo aktivna u tom smislu; Sarajevo, Mostar, Tuzla, Banja Luka. Za medije je rekao da
treba da informiSu javnost, ali na objektivan nac¢in. Zakljucio je da ¢e zajedno sa ostalim
medunarodnim faktorima nastaviti na jaCanju agencija za sprovodenje zakona u cilju borbe protiv
organizovanog kriminala.

Prof. Ramo Masle$a se osvrnuo na izlaganje predstavnika EUPM-a rekavsi da je on iznio dosta
¢injenica i da bi mozda trebalo u buduénosti organizirati posebno savjetovoanje na temu: ,,policija i
tuzilastvo*. Takode je reako da mozemo imati savrSene zakona, ali je to mrtvo slovo na papiri ukoliko
nemamo odgovarajucée kadrove koji ¢e to sprovesti.

Pri tome je naveo primjer studiju korupcije policije u BiH i studiju od 1200 mladih ispitanika od
kojih je u predelikventnoj fazi njih 80 posto. Rekaoje da domacim policijskim agencijama treba dati
Sansu u smislu opremljenosti kao i druge policije u regionu.

Muamer Selimbegovi¢ je sumirajuéi svoje utiske o skupu rekao da su sluzbe 1 mediji na istom
zadatku , ali mozda sa razlicitih aspekata. Izrazio je zadovoljstvo §to je taj stav i preovladao
Seminarom te je izrazio misljenje da je dijalog klju¢ za prevazilazenje svih problema.

Seminar je ocijenjen pozitivno i od ostalih ucesnika uz nadu da ¢e se ovakvi skupovi nastaviti i u
buduce. Zakljuceno je da ¢e Ured sekretara Komisjje u saradnji sa Komisijom uraditi zakljucke i
pratiti njihovu realizaciju.

Komisija je donijela sljedece
ZAKLJUCKE
1. Mediji nemaju prilike da se obrazuju iz oblasti rada obavjestajno-sigurnosnih sluzbi. S timu

vezi potrebno je razmotriri moguénost organizovanja kursa za novinare u organizaciji OSA i
Zajednicke komisije za nadzor nad radom OSABiH BiH.

Sigurnosne sluzbe i OSABiH zbog specifi¢nosti svog rada u interesu drzavne sigurnosti,
interesa istrage i sigurnosti zaposlenih, odredene informacije drze tajnim. Predstavnici medija
treba da vode racuna o objavljivanju informacija ¢ijim bi se otkrivanjem ozbiljno ugrozila
tajnost.

Odnosi OSA BiH i medija nisu na zadovoljavaju¢em nivou. Potrebno je da OSA BiH
razmotri mogucnost uspostave kancelarije za odnose s javnos¢éu putem koje ¢e se odrzavati
kontakti sa medijima.

Obavjestajno-sigurnosni sistem mora biti depolitiziran deideologiziran i izvan uticaja politike.
Zastita ljudskih prava u odnosu na rad obavjestajno-sigurnosnih sluzbi je dosljedna i precizna
primjena zakona koji regulisu ovu oblast.

Mediji treba da profiliSu novinare koji bi se vise bavili pitanjima iz obavjestajno-sigurnosnog
sektora.

U nedostatku pravih i blagovremenih informacija u medijima su ¢este pojave Spekulacija na
temu rada obavjestajno-bezjednosnog sektora. U cilju izbjegavanja Spekulacija i
profesionalnijeg i objektivnijeg rada, mediji treba da vise koriste izvore iz relevantnih
drzavnih institucija i eksperte koji su obrazovani za ovu oblast. Institucije iz oblasti
obavjestajnog i sigurnosnog sektora treba da uspostave bolju komunikaciju sa medijima kako
bi informacije u medijima o njihovom radu bile objektivne i ta¢ne.

Mediji nisu predmet rada OSA BiH, ali su koristan izvor informacija i u interesu je OSA BiH
da taj izvor bude Sto kredibilniji i profesionalniji.

Mediji i OSA BiH nalaze se na istom zadatku, ali u razli¢itim ulogama 1 jedni i drugi rade u
interesu BiH njenih gradana.

Na kraju Seminara Mirko Okoli¢ se zahvalio ucesnicima izraZavajuci svoje uvjerenje da je ovo samo
pocetak dobre saradnje izmedu Komisije i medija u nadzoru nad obavjestajno-bezbjednosnim
sektorom u BiH 1 da ¢e se ona nastaviti i u buduce.

Predsjedavajuc¢i Komisije

mr Mirko Okoli¢

Dostavljeno:

naslovu
ala

